
Fundargerð aðalfundar Rósaklúbbs Garðyrkjufélagsins 

 

Fundarstaður: Gróðrarstöðinni Þöll í Hafnarfirði,  

Fundartími: Miðvikudaginn 10. júlí, 2013 kl. 19:00 til 21:30. 

Mættir voru 19 félagar.  

1.      Fundarsetning: Formaður Samson B. Harðarson setti fundinn og óskaði tillagna um fundastjóra.  Stungið var 
uppá Bjarna Kjartanssyni og var það samþykkt. Stungið var upp á Írisi Vilbergsdóttur sem fundarritara og var það 
samþykkt. 

2.      Skýrsla stjórnar. Fundastjóri gaf formanni orðið og flutti hann skýrslu stjórnar um liðið starfsár.  Rituð skýrsla 
fylgir. 

Vilhjálmur spurðist fyrir um rósagarðinn í Laugardal og hvernig háttað væri samstarfi Reykjavíkur, og Samsonar með 
Yndisskóga og Rósaklúbbinn sér að baki. Gæti rósagarðurinn orðið vettvangur fyrir Rósaklúbbinn með einhverjum hætti 
t.d. sem vettvangur til fræðslu um rósir og rósarækt og kynningu fyrir almenning?  Væri hugsanlega að stækka garðinn 
að ræða og við hvern væri að semja um slíkt? Samson upplýsti að Axel Knútsson væri um sjónarmaður 
Laugardalsgarðsins, þ.m.t. rósagarðsins og að ræða þyrfti beint við hann. Stungið var upp á að Jóhann Pálsson ræddi 
við Axel og kannaði viðhorf hans til samstarfs.  

Ekki var gerð tillaga um breytingu á árgjaldi Rósaklúbbsins.  

3.      Skýrsla formanns borin upp og samþykkt samhljóða. 

4.      Kosning formanns.  Samson B. Harðarson gaf ekki kost á sér til endurkjörs. Stungið upp á Vilhjálmi Lúðvíkssyni 
og var það samþykkt með öllum atkvæðum. 

5.      Kosning annarra stjórnarmanna.  Helga S. Kristjánsdóttir gaf ekki kost á sér til áframhaldandi setu í 
stjórninni.  Ásta Þorleifsdóttir var kosin í hennar stað. Íris Vilbergsdóttir var endurkosin. 

       Stjórnin er þá þannig skipuð. 

                      Vilhjálmur Lúðvíksson (formaður) 
                      Ingibjörg Magnúsdóttir 
                      Íris Vilbergsdóttir 
                      Kristleifur Guðbjörnsson 
                      Ásta Þorleifsdóttir 
 
6.      Önnur mál. Ásta bar fyrir kærar kveðjur frá móður sinni Steinunni, sem var veik heima.  

        Hvar er staðan í Rósklúbbnum. Við erum  vissulega í smá lægð eftir Rósahelgina sem tók        nokkuð 
á.  Kynningarátaks er þörf, þar sem upplýsingum er komið til nýrra ræktenda um        hvaðeina sem að ræktuninni 
kemur, helstu kröfum sem rósir gera til jarðvegs, hvernig megi        breyta gerð og samsetningu jarðvegsins og hvaða 
rósir henta best hverjum stað, bæði í        heimagörðum hér Rvík og nágrenni og auðvitað einnig út um  land, bæði í 
sumarhúsalóðum        og víðar. Við erum áhugafólk um rósir, hvar sem ræktað er og hjá hverjum sem er. Vekja 
þarf        áhuga og breiða út  þekkingu sem víðast.  Á fundinum komu fram upplýsingar um að Fésbókin        sé afar 
afkasta mikill miðill og hafi reynst vel á sviði garðyrkju.  Fundarmenn töluðu um að        þeir söknuðu garðagangnanna 
sem voru svo skemmtilegar.  Alltaf væri gaman og fróðlegt, að        ganga um ilmandi garða með rósum og öðrum 
yndisgróðri. 

       Borin var upp tillaga um, að stofna fésbókasíðu um rósarækt. Ásta bauðst til að hafa        frumkvæði um það. 
Samþykkt samhljóða.  Fram haldið umræðu um garðagöngur og kom fram hjá Kristleifi, að fátt væri betra til að koma á 
framfæri upplýsingum og fræðslu.   

       Vilhjálmur velti fyrir sér hvort áhugi væri að læra ágræðslu rósa. fjölgun rósa á eigin rót og        hvernig mætti búa 
til ný yrki af rósum með víxlun rósa og sáningu. Samþykkt að halda        umræðu áfram í stjórn.     



Kaffihlé. 

Myndasýning 

Fundarstjóri gaf Vilhjálmi Lúðvíkssyni orðið til sýningar á myndum úr ferð til Englands 

Vilhjálmur þakkaði Samson fyrir alla vinnuna frá stofnun klúbbsins.  Fundamenn tóku undir orð hans með langvarandi 
lófataki. 

Vilhjálmur sýndi myndir úr ferð með Norsku rósafélagsdeildunum í Östfold og Vestfold  til að skoða rósagarða í Englandi 
í júní s.l. Þar gat að líta myndir úr fjölmörgum frægum rósagörðum og  ræktunarstöðvum í Englandi, um 260 myndir 
sem sýndu rósir og skipulag garða hver annarri áhugaverðari. 

Fleira ekki fyrir tekið, fundi slitið um kl. 21:30 

  

 


